
Pou Piblikasyon Imedyat: 23 me 2013 

GOUVÈNÈ CUOMO ANONSE ENÈJI IDWO-ELEKTRIK BON MACHE PRAL SIPÒTE KREYASYON 136 DJÒB 

NAN PATI NÒ ETA A 

Alokasyon pou Sipòte I-T, Manifakti ak Biznis Yogout 

 

Albany, NY (23 me 2013), jodi a, Gouvènè Andrew M. Cuomo te anonse twa antrepriz Eta New York te 

jwenn apwobasyon pou resevwa prèske 6.000 kilowat (kW) enèji idwo-elektrik bon mache pou sipòte 

prèske $55 milyon dola nan envestisman kapital ak nan kreyasyon 136 djòb. 

 

Gouvènè Cuomo di konsa, “Nou bezwen biznis yo rete ak fè pwogrè, sa ki vle di itilizasyon tout resous 

nou genyen nan fason ki pi estratejik pou sipòte kwasans patwon Eta New York san pran souf. Enèji 

idwo-elektrik bon mache se yon resous enpòtan pou sipòte biznis yo ak pou kreye plis djòb toupatou 

nan eta a.” 

 

Konsèy Administrasyon New York Power Authority (NYPA) te apwouve pa twò lontan sibvansyon pou 

Advance 2000 of Williamsville, Niagara Refining of Depew, al Sunrise Farms ki nan Konte Chenango.  

 

John R. Koelmel, prezidan NYPA, di konsa, “Antan yon administratè NYPA ak yon sitwayen Western New 

York, mwen gen privilèj pou jwenn tèt mwen nan yon pozisyon pou pran okazyon pou kreye djòb pou 

ekonomi rejyon an. Izin Idwo-Elektrik Niagara se yon poto-mitan ekonomi Western New York, epi 

alokasyon jodi a pou Advance 2000 ak Niagara Refining montre enpòtans li aklè.”   

 

Gil C. Quiniones, prezidan ak direktè jeneral NYPA, di konsa, “Anba kalite dirijan Gouvènè Cuomo, Power 

Authority t ap travay san pran souf pou kreye anpil djòb toupatou nan eta a lè li afekte enèji bon mache 

pou sipòte kwasans biznis. Depans pou enèji se yon faktè enpòtan pou biznis k ap eksplwate plan 

agrandisman yo, poutèt sa efò NYPA kapab fè pou soulaje enkyetid finansye yon antrepriz se yon etap 

dinamik nan efò n ap fè pou devlopman ekonomik.”  

 

Advance 2000 te resevwa yon alokasyon pou enèji idwo-elektrik sou sèt ane pou 2.900 kW kòm yon 

prim ankourajman pou agrandi operasyon li nan rejyon Buffalo-Niagara.  Konpayi an t ap opere depi plis 

pase 22 ane, pou bay sèvis teknoloji enfòmasyon pou plizyè kalite endistri, tankou swen sante 

òganizasyon ak ajans gouvènman. Konpayi an gen biwo santral li kounye a nan sant done li nan 

Williamsville, men li gen plan pou agrandi avèk acha yon bilding manifakti 74.000 pye kare ki nan 

Amherst. Lokal siplemantè a nesesè pou satisfè plis demann pou sèvis vokal ak sèvis done jere ak sèvis 

enfòmatik an nyaj pou plizyè kalite konpayi toupatou nan peyi a.  

 

Antrepriz la ap pran angajman pou kreye 67 pòs travay nan nouvo lokal li avèk yon salè mwayen ki wo 

ase ak avantaj. Konpayi a te eksprime konfyans li pou si plan agrandisman an vanse, plis djòb ta kreye 

nan pwochen ane yo. 

 

Manm Kongrè a, Brian Higgins, di konsa, “Demann Western New York pou enèji idwo-elektrik bon 

mache Niagara bay sèl opòtinite pou konpayi lokal yo grandi ak ajoute plis djòb. Alokasyon sa a ap 

pèmèt Advance 2000 ki nan Williamsville ak lòt konpayi yo konsantre resous yo nan kwasans biznis yo ki 

bay avantaj dirèk pou ekonomi lokal la.” 

 

Senator George D. Maziarz, Prezidan Komite Enèji ak Telekominikasyon Sena a, di konsa, “Sipò pou 

biznis lokal yo se yon poto-mitan enpòtan pou kwasans ekonomik nan rejyon an. Mwen kontan paske 

Power Authority rekonèt enpòtans biznis lokal yo, sitou pou sa ki nan Western New York. Kontra sa yo 

nou bay la pral kontinye san dout kwasans ekonomi an, epi l ap sipòte djòb zòn nan.” 

 

Senatè Michael H. Ranzenhofer di konsa, “Advance 2000 se yon biznis prensipal ki gen gwo plan pou 

operasyon li yo. Yon nouvo kontra alontèm pou enèji idwo-elektrik bon mache nan Power Authority 

voye yon siyal pozitif sou angajman rejyon nou an pou devlopman ekonomik ak pou kreyasyon djòb. 

Nou kontan pou aksyon sa a Konsèy Administrasyon NYPA fè a.”  

Manm Asanble, Ray Walter, di konsa, “Enèji idwo-elektrik bay enèji ki bon mache, chè ak fyab pou 

Western New York epi li se yon bagay nou renmen nan kominote a. Konpayi teknoloji avanse li yo, 

tankou Advance 2000, ki se fiti ekonomi lokal nou an; gras ak alokasyon enèji idwo-elektrik sa a, y ap gen 

kounye a yon pi bon opòtinite pou fè konpetisyon nan ekonomi difisil sa a.” 

 

Niagara Refining te resevwa yon alokasyon pou enèji idwo-elektrik sou sèt ane pou 2.700 kW kòm yon 

prim ankourajman pou agrandi operasyon li nan rejyon Buffalo-Niagara. Konpayi an ki gen 13 anplwaye 

nan biwo santral li ki nan Depew, te fòme pou kreye yon izin rafinaj toungstèn nan Western New York. 

Objektif enpòtan nouvo izin nan se pou bay pwopriyetè li yo yon sous endepandan metal pou 

pwodiksyon poud kabi tougnstèn ak materyèl endistriyèl. Rafinri a pral sispann deranjman posib yo pou 

pwopriyetè yo nan òf la, epi l ap redui depandans sou sous toungstèn etranje. Konpayi an swete l ap 

operasyonèl nèt nan katriyèm trimès ane 2013 la, epi l ap kreye 50 pòs travay nan nouvo lokal la nan 

pwochen twazan yo. 

 

Enèji idwo-elektrik bon mache—kounye a plis pase 40 pousan pi bon mache pase kouran elektrik ki sou 

mache a pou lavant an gwo—sòti nan de blòk kouran elektrik ki pwodui nan Niagara Power Project NYPA 

ki rele Enèji Agrandisman ak Enèji Ranplasman. Anplis nouvo djòb pèmanan yo, yo prevwa envestisman 

kapital konpayi yo ap fè yo pral sipòte anpil douzèn djòb nan domèn konstwiksyon. 

Senatè Patrick M. Gallivan di konsa, “Sètitid yon kontra alontèm se yon egzijans enpòtan pou nenpòt 

biznis, tankou Niagara Refining, k ap chèche agrandi operasyon yo nan Western New York. Alokasyon 

enèji jodi a nan New York Power Authority vle di konpayi an pral ajoute kalite bon djòb ki peye byen nou 

bezwen pou kominote biznis dinamik nou an.” 

 

Manm Asanble Dennis Gabryszak di konsa, “Mwen panse se yon gwo etap k ap fèt nan bon direksyon 

an. Enèji idwo-elektrik enpòtan pou kenbe pri enèji nou an ba. Mwen ta renmen di NYPA mèsi pou efò 

yo fè pou ede Niagara Refining ki nan Depew agrandi operasyon yo.” 

 

Sunrise Farms, yon manifakti yogout ki nan Konte Chenango te jwenn apwobasyon pou twazyèm 

alokasyon enèji idwo-elektrik pou 375 kW. Vilaj Greene, ki se yon kliyan minisipal Power Authority, te 

aplike sou non Sunrise Farms pou enèji bon mache nan pwogram Ekonomik Koperativ Minisipal ak Riral 

NYPA, ki itilize yon blòk enèji idwo-elektrik 54 megawat (MW).  

 

Enèji idwo-elektrik nan blòk 54 MW afekte pou sistèm apa yo pou satisfè plis chaj elektrik ki sòti nan 

nouvo biznis ki kalifye oswa k ap agrandi. Sunrise Farms pral agrandi lokal manifakti yogout grèk li, pou 

ajoute 19 djòb atanplen. 

 

Senatè Thomas Libous di konsa, “Pati nò Eta New York dwe kontinye ede grandi biznis lokal nou yo 

tankou Sunshine Farms ki nan Greene. Enèji bon mache se yon eleman enpòtan nan ede biznis yo 

agrandi ak kreye nouvo djòb nou bezwen anpil.” 

 

Manm Asanble Clifford Crouch di konsa, “Vilaj Greene te apwoche Power Authority sou non Sunrise 

Farms, yon kliyan enpòtan, epi alokasyon final enèji bon mache a pral kenbe biznis sa a, k ap fè 

konpetisyon nan yon endistri k ap vanse, nan kay kote li fè pati a. Kalite alokasyon enèji bon mache 

sansib sa yo prale lwen pou ede rejyon sa a grandi.” 

 

Majistra Vilaj Greene, Phillip E. Brown, di konsa, “Nou gen rekonesans pou Gouvènè Cuomo ak Power 

Authority pou alokasyon enèji idwo-elektrik  dinamik li. Enèji bon mache sa a pral pèmèt Sunrise Farms 

rete ak grandi isit la nan Konte Chenango.” 

